
క. ఇంటి మగఁ డయ్యె దానికి

బంటుతనం బుడిగి వాఁడు బానిస యయ్యెన్

నంటున బోఁటియు వానికి

నింటన్ మేలువడి సాఁగ నిచ్చం బరఁగున్. 214



క. ఈరీతి మెలఁగువారల

దారు ల్విని రాజుకొడుకు ధవళాఖ్యాకుం

డౌరా గగ్గోలుగన

న్నారిపయింబడుదు నని ఘనం బగుప్రేమన్. 215



క. ధనముల జాలెలు రతనపు

బనితగు నొకవరుససొమ్ముఁ బనిచిన గణనా

థున కీవచ్చుఁగదా యవి

యని కోమటికొమిరె వాని యప్పనఁగొనుచున్. 216



ఉ. అమ్మకచెల్ల నేను వెలయాలనొ త్రిమ్మరినై పురంబునం

దిమ్మరఁ జూచెనో తనకుఁ దేటమిటారపునిండుఁబ్రాయపుం

గొమ్మలు లేరొ నాముదుకగోకయుఁ గోమటియెడ్డెవీఁకయున్

సమ్మతమయ్యెనే యని యసత్యపుఁదక్కులుతక్కి వెండియున్. 217



క. రమ్మను మిచ్చటి కిది

కానిమ్మని యనకున్న నగరమేలెడిదొర దా

నెమ్మదిఁ గనలుచు దండుగఁ

దెమ్మనిన న్సెట్టి యేడఁ దెచ్చు న్వెఱతున్. 218



క. అని పనిచిన దూతికయుం

జని తెలుప న్రాజసుతుఁడు చరమాంబునిధిన్

మునుఁగ రవి నెఱయుచీఁకటి

గనుఁగొని కేలుట్టిపడఁగఁ గట్టాయితమై. 219

